
2162 - Ҳукми чидан ва кӯтоҳ кардани абрӯвони зан

савол

Баъзе аз занҳо барои ороиши абрӯвони худ ба назди ороишгар мераванд. Ороишгар

як қисми мӯйи абрӯро метарошад ва ё кӯтоҳ мекунад. Ҳукми он чист?

Ҷавоби муфассал

Ҳамду сано барои Аллоҳ.

 Кӯтоҳ намудани мӯи абрӯ ва ё ба шакл даровардани он бо кӯтоҳ кардан, тарошидан

ва ё кандани мӯйҳои атрофи он барои ороиш, чуноне ки имрӯзҳо баъзе аз занон ин

корро мекунанд, ҳаром аст, зеро ин амал тағйир додани офариниши Аллоҳ ва пайравӣ

аз шайтон дар мағрур сохтани инсон ва дастур додани ӯ ба тағйир додани

офариниши Аллоҳ аст.

Аллоҳ таъоло фармудааст:

ا﴾ اثً نَ  إِ لَّا  إِ هِ  ونِ ن دُ نَ مِ و عُ دْ ن يَ إِ ا ❁  دً ي عِ الًا بَ لَ ضَ لَّ  دْ ضَ قَ فَ اللهِ  رِكْ بِ شْ ن يُ مَ اءُ وَ شَ ن يَ كَ لِمَ لِ ذَٰ نَ  و ا دُ رُ مَ فِ  غْ يَ هِ وَ كَ بِ  رَ شْ أَن يُ رُ  فِ  غْ نَّ اللهَ لَا يَ  إِ

نَ ا نَّ آذَ  كُ تِّ بَ  لَيُ فَ مْ  هُ نَّ  رَ آمُ لَ مْ وَ هُ نَّ  يَ نِّ أُمَ لَ مْ وَ هُ نَّ لَّ أُضِ لَ ا ❁ وَ ضً و رُ فْ ا مَّ بً  ي كَ نَصِ  ادِ بَ  نْ عِ نَّ مِ  ذَ خِ أَتَّ الَ لَ قَ هُ اللهُ وَ نَ ا ❁ لَّعَ رِيدً نًا مَّ ا طَ يْ لَّا شَ إِ نَ  و عُ دْ ن يَ إِ  وَ

نً  ي بِ نًا مُّ ا رَ سْ خُ رَ  سِ دْ خَ قَ فَ نِ اللَّهِ  و ن دُ ا مِّ لِيًّ نَ وَ ا طَ يْ ذِ الشَّ خِ تَّ ن يَ مَ لْقَ اللهِ وَ خَ نَّ   رُ يِّ غَ  لَيُ فَ مْ  هُ نَّ  رَ آمُ لَ امِ وَ عَ أَنْ ﴿الْ

ساء: ١١٦ - ١١٩ سورة الن

«Ҳаройина Аллоҳ ин гуноҳро, ки ба ӯ ширк оварда шавад, намеомурзад ва

ғайри онро барои ҳар ки бихоҳад, меомурзад. Ва ҳар ки ба Аллоҳ ширк оварад,

пас бешак дар гумроҳии дуру дарозе афтодааст.

(Мушрикон) Ба ҷойи Аллоҳ бутҳои модинаеро мехонанд ва (дар ҳақиқат) ҷуз

шайтони саркашро намехонанд. Аллоҳ ӯро аз раҳмати худ дур сохт ва ӯ гуфт:

"Аз бандагони Ту ҳиссаи муайяне хоҳам гирифт. Ва албатта онҳоро гумроҳ

мекунам ва онҳоро ба орзуҳои ботил меафканам ва ба онҳо дастур медиҳам,

ки гӯши чаҳорпоёнро бишкофанд ва ба онҳо дастур медиҳам, то офариниши

Аллоҳро тағйир диҳанд". Ва ҳар ки шайтонро ба ҷойи Аллоҳ дӯсти худ

бигирад, ба ростӣ зиёни ошкоре кардааст».   (Сураи Нисо: 116 - 119).

Дар "Саҳиҳ" аз Ибни Масъуд (Аллоҳ аз ӯ хушнуд бод) ривоят шудааст, ки ӯ

мефармояд: "Аллоҳ лаънат кунад занонеро ки холкӯбӣ мекунанд ва занонеро

ки мехоҳанд барои онҳо холкӯбӣ кунанд ва занонеро ки абрӯҳоро борик

мекунанд ва занонеро ки мехоҳанд абрӯҳои онҳоро борик кунанд ва занонеро

ки байни дандонҳо ба хотири зебоӣ фосила меяфкананд, касоне ки

офариниши Аллоҳро тағйир медиҳанд".

Сипас гуфт: Оё касеро ки расулуллоҳ (дуруду паёми Аллоҳ бар ӯ бод) лаънат

намудааст, лаънат накунам? Ва он дар китоби Аллоҳ таъоло вуҷуд дорад, ки Ӯ

фармудааст:

وا﴾ هُ تَ انْ فَ هُ  نْ مْ عَ اكُ هَ نَ ا  مَ وهُ وَ ذُ  خُ  ولُ فَ سُ مُ الرَّ اكُ اتَ ا ءَ مَ ﴿وَ

ر: ٧ سورة الحش

«Ва он чи паёмбар ба шумо дод, онро бигиред ва аз он чи шуморо манъ кард,

боз истед».   (Сураи Ҳашр: 7).

